
169. Frum varp

til laga um sölu prestssetursjarðarinnar Garða á Akranesi.

Frá allsherjarnefnd.

1. gr.
Að fengnu sam þykki hlutaðeigandi sóknarprests, skal ríkisstjórninni 

heimilt að selja Ytra-Akraneshreppi i Borgarfjarðarsýslu prestssetursjörðina 
Garða á Akranesi ásam t þeim hjáleigum jarðarinnar, er ráðuneytið telur mega 
selja frá prestakallinu.

2. gr.
Lög þessi öðlast þegar gildi.

G r e i n a r g e r ð .

Fjölmennnr fnndur manna á Akranesihefir mælst til þess, að útveguð yrði 
heimild til sölu á prestssetursjörðinni Görðum og nokkrum bjáleigum jarðarinn- 
ar til handa Ytra-Akraneshreppi. Þetta land rikisins liggur að landi hreppsins á 
alla vegu, og kreppir svo að hreppsbúum, að þeir hafa ekki land til ræktunar 
og eigi heldur til beitar. Þetta hvorttveggja þurfa þeir að hafa, ef vel á að vera, 
til stuðnings við stopula atvinnu að öðru Ieyti.

Sóknarpresturinn mun vera hlyntur þvi, að hreppurinn eignist mikið af 
þessu landi, með skilyrðum, sem síðar verði ákveðin með samkomulagi milli 
hans og ráðuneytisins. Auðvitað verður að halda eftir óseldu nægilegu landi 
handa prestinum, meðal annars hjáleigunni Brekkubæ, þar sem presturinn hefir 
reist ágæt prestsseturshús á sinn kostnað.

Ráðuneytið lítur svo á, að það gæti orðið til mikilla bóta fyrir afkomu 
manna á Akranesi, að hreppurinn eignist hið umrædda land, og eigi verður sjeð, 
að rikissjóður þurfi nokkurs i að missa, sje sæmilega frá öllu gengið. Rikið á 
ekki boðleg hús á Akranesi, og mundi það sjálfsagt heppilegt, að andvirðið fyrir 
selt land yrði notað til að festa kaup á húsum þeim, er presturinn hefir reist, 
en rikið þyrfti að eignast.


